
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության Տավուշի մարզպետարանի տնօրինության` ՀՀ Տավուշի մարզ, Երևան-Իջևան-Այգեհովիտ ճանապարհ հասցեում գտնվող <Լճերով հանգստյան գոտի> օբյեկտը (ընդհանուր 12995 քառ. մետր մակերեսով, այսուհետ` գույք) ուղղակի վաճառքի ձևով օտարել գույքի վարձակալ <Վահե և Վահան Ղալումյաններ> սահմանափակ պատասխանատվությամբ ընկերությանը (գտնվելու վայրը՝ ք. Իջևան, Բլբուլյան 6/65) (այսուհետ՝ գնորդ):

2. Սահմանել`

1) Հայաստանի Հանրապետության կառավարության 1998թ. մարտի 27-ի N209 որոշմամբ սահմանված կարգով` 2011թ. նոյեմբերի 30-ի դրությամբ գնահատված գույքի արժեքը` 28 651 հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը 14 326 հազ. դրամ.

3) որ գնորդին է օտարվում նաև գույքի զբաղեցրած, օգտագործման և սպասարկման համար անհրաժեշտ 3,24 հա հողամասը՝ իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գնի, գույքին հատկացված հողամասի կադաստրային արժեքի, ինչպես նաև գույքի արժեքի որոշման համար նախատեսված 794 400 դրամ գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել առուվաճառքի  պայմանագիր, դրանում նախատեսելով, որ գնորդը պարտավորվում է`

1) իր միջոցների հաշվին վճարել  գույքային իրավունքների պետական գրանցման համար օրենքով սահմանված գումարներն ու տուրքերը.

2) 3 տարվա ընթացքում կատարել 14 000 հազ. դրամի ներդրում` հետևյալ համամասնությամբ`

ա. առաջին տարում` 4 000 հազ. դրամ,

բ. երկրորդ տարում` 5 000 հազ.դրամ,

գ. երրորդ տարում` 5 000 հազ. դրամ։

4. Գնորդը պարտավոր է վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել <Պետական սեփականություն համարվող հողի վաճառքից մուտքեր> գանձապետական հաշվին:

	
	1. <Պետական գույքն օտարելու մասին>  ՀՀ կառավարության որոշման 
նախագծի հիմնավորում

	1.
	Անհրաժեշտությունը

	
	13.10.2011թ. ՀՀ ԿԱ պետական գույքի կառավարման վարչություն է դիմել ՀՀ Տավուշի մարզպետարանի տնօրինության` Երևան-Իջևան-Այգեհովիտ ճանապարհի 124 կմ հատվածում գտնվող անշարժ գույքի /լճերի/ վարձակալ <Վահե և Վահան Ղալումյաններ> ՍՊԸ-ի տնօրենը` հայտնելով, որ ներկայումս լճերն իրենցից ներկայացնում են անմշակ հողատարածքի և վթարային կիսաքանդ շինությունների մի ամբողջություն և իրենց նպատակային նշանակությանը չեն ծառայում: Գրությամբ տնօրենը խնդրել է հնարավորություն ընձեռել ընկերությանը ՀՀ օրենսդրությամբ սահմանված կարգով ձեռք բերելու իր կողմից վարձակալած գույքը: Գույքը ձեռք բերելուց հետո ընկերությունը ցանկություն ունի ձկնաբուծական տնտեսություն հիմնելու նպատակով վերանորոգել և վերագործարկել լճերը, որի համար պատրաստ է կատարել ներդրումներ:

Հիմք ընդունելով վարձակալի դիմումը` ՀՀ կառավարության 2003թ.-ի հունիսի 13-ի թիվ 882 որոշմամբ սահմանված կարգին համապատասխան նախապատրաստվել և շրջանառության մեջ է դրվել <Պետական գույքն օտարելու մասին> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ Տավուշի մարզպետարանի տնօրինության` Երևան-Իջևան-Այգեհովիտ ճանապարհի 124 կմ հատվածում գտնվող անշարժ գույքի /լճերի/ վարձակալ <Վահե և Վահան Ղալումյաններ> ՍՊԸ-ի տնօրենը` 14.12.2011թ. գրությամբ հայտնել է, որ ընկերությունը պատրաստ է օտարվող գույքի համար վճարել 14 000 հազ. դրամ, իսկ գույքը ձեռք բերելուց հետո ձկնաբուծական տնտեսություն հիմնելու նպատակով վերանորոգել և վերագործարկել լճերը, այդ նպատակով 3 տարվա ընթացքում կատարելով 14 մլն.դրամի ներդրում` հետևյալ համամասնությամբ`

ա. առաջին տարում` 4 մլն. դրամ,

բ. երկրորդ տարում` 5 մլն. դրամ,

գ. երրորդ տարում` 5 մլն. դրամ։
ՀՀ Տավուշի մարզ, Երևան-Իջևան-Այգեհովիտ ճանապարհի 124 կմ հատվածում գտնվող <Լճերով հանգստյան գոտի> օբյեկտը գտնվում է Հովք համայնքի վարչական սահմաններում, իրենից ներկայացնում է արհեստական 3 լճերից և ասֆալտապատ ավտոճանապարհից կազմված մեկ համալիր և հաշվառված է ՀՀ Տավուշի մարզպետարանի հաշվեկշռում: 
ՀՀ Տավուշի մարզպետարանի կողմից ներկայացված` օբյեկտի գնահատման համար անհրաժեշտ ելակետային տվյալների փաթեթի հիման վրա 30.11.2011թ.-ին կատարվել է ՀՀ Տավուշի մարզի Երևան-Իջևան-Այգեհովիտ ճանապարհ հասցեում գտնվող <Լճերով հանգստյան գոտի> օբյեկտի գնահատում: Գնահատված արժեքը կազմել է 28 651 հազ. դրամ:
Լճերով հանգստյան գոտու սպասարկման համար հողատարածքը կազմում է 3,24 հա, որից 12995 քառ. մետրը կազմում են լճեր, որոնք տրված են վարձակալությամբ <Վահե և Վահան Ղալումյաններ> ՍՊԸ-ին (գտնվելու վայրը՝ ք. Իջևան, Բլբուլյան 6/65), վարձակալության պայմանագրի գործողության ժամկետը` 2009թ-ից մինչև 2014թ-ը: Նշված 3,24 հա ջրային նշանակության հողատարածքն ընդգրկված չէ ՀՀ հողային օրենսգրքի 60-րդ հոդվածով սահմանված հողերի կազմում, գտնվում է տարածագնահատման գոտիականության 15-րդ գոտում, որտեղ 1 քառ. մետր հողամասի կադաստրային արժեքը կազմում է 144.0 ՀՀ դրամ:
Գնորդին է օտարվում նաև գույքի զբաղեցրած, օգտագործման և սպասարկման համար անհրաժեշտ 3,24 հա հողամասը՝ իր կադաստրային արժեքով, որը կազմում է 4665,7 հազ. դրամ:

Առաջարկվում է օբյեկտն ուղղակի վաճառքի ձևով օտարել վարձակալին` <Վահե և Վահան Ղալումյաններ> ՍՊԸ-ին` գնահատված արժեքի 50%-ի չափ գումարով:

	3.
	Տվյալ բնագավառում իրականացվող քաղաքականությունը 

	
	Գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Գույքի վիճակի բարելավում, պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Պետական գույքն օտարելու մասին> Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


	6. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացու-թյունը
	Կատարված փոփոխությունները

	ՀՀ ֆինանսների նախարարություն 
	27.12.2011թ. 
N 1/9.2/89845-11
	<Պետական գույքն օտարելու մասին> ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	
	

	ՀՀ ԿԱ անշարժ գույքի կադաստրի պետական կոմիտե
	23.12.2011թ. 
N Ե/7.2/6373-11
	<Պետական գույքն օտարելու մասին> ՀՀ կառավարության որոշման նախագծի վերաբերյալ առաջարկություններ և առարկություններ չունի:
	
	

	ՀՀ տարածքային կառավարման նախարարություն
	25.01.2012թ.

N 03/15/307-12
	<Պետական գույքն օտարելու մասին> ՀՀ կառավարության որոշման նախագծի վերաբերյալ առաջարկություններ չունի:
	
	

	ՀՀ արդարադատության նախարարություն
	01.02.2012թ.  

N 485-12
	<Պետական գույքն օտարելու մասին> ՀՀ կառավարության որոշման նախագծի վերաբերյալ առաջարկություններ չունի:
	
	




















